ԱՄՓՈՓԱԹԵՐԹ

«Հայաստանի Հանրապետության տարածքում տեխնածին աղտոտված հողերի մոնիթորինգի իրականացման մեթոդաբանությունը հաստատելու մասին»                   ՀՀ կառավարության որոշուման նախագծի վերաբերյալ շահագրգիռ պետական մարմինների առարկությունների և առաջարկությունների վերաբերյալ
	Առարկության, առաջարկության հեղինակը¸

գրության ամսաթիվը, գրության համարը
	Առարկության, առաջարկության

 բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն 26.05.2011                      N ¼.5-2/79320-11
	Առաջարկում ենք հանել «Հայաստանի Հանրապետության պետական բյուջեի» բառերը` նկատի ունենալով, որ պետական բյուջեի նախագծում համապատասխան ֆինանսական միջոցների նախատեսման կարգն արդեն իսկ սահմանված է «Հայաստանի Հանրապետության բյուջետային համակարգի մասին» ՀՀ օրենքով:
	Նկատի ունենալով, որ նախագծի 1-ին հավելվածի «Կիրառ​ման ոլորտը» բաժնի 4-րդ կետով չի սահմանում պետական բյուջեի նախա​գծում համապատաս​խան ֆինանսական միջոցների նախատեսման կարգը, այլ նշվում են մոնիթորինգի աշխատանքների ֆինանսավորման հնարավոր աղբյուրները, առաջարկն ընդունելի չէ:


	-

	ՀՀ էկոնոմիկայի նախարարություն 

26.05.2011                      N 01/13.2/2974-11
	Առարկություններ և առաջարկություններ չկան

	-
	-


	ՀՀ կառավարությանն առընթեր անշարժ գույքի կադաստրի պետական կոմիտե

27.05.2011                      N Ե/9/2378-11
	Առարկություններ և առաջարկություններ չկան

	-
	-

	ՀՀ առողջապահության նախարարություն 30.05.2011թ.                           N ՀԴ/04/4674-11
	Տեղեկանք-հիմնավորումում նշվում է, որ մոնիթորինգի տեղեկատվության հավաքագրումը և գրանցումը մշտապես իրականացվող գործընթաց է, որը պետք է ապահովի ՀՀ կառավարության 19.02.2009թ. թիվ 276-Ն որոշման պահանջների իրականացումը: Սակայն թիվ 276-Ն ՀՀ կառավարության որոշման 8-րդ կետով հողերի մոնիթորինգի ցուցանիշների շարքին է դասվում հողերի սանիտարամանրէաբանական վիճակը, ինչը նախագծում ներառված չէ:


	Քանի որ հողերի սանիտարա​մանրէաբանական  վիճակի գնահատման հիմնական ցուցանիշները սահմանված են  «Հողի որակին ներկայացվող հիգիենիկ պահանջներ» N 2.1.7.003-10 սանիտարական կանոնները և նորմերը» ՀՀ առողջապահության նախարարի 25.01.2010թ.                N 01-Ն հրամանով (գրանցվել է ՀՀ արդարադատության նախարարության կողմից 17.02.2010թ.), իսկ հողերի  սանիտարական վիճակի նկատմամբ հսկողությունը իրականացնում է ՀՀ առողջապահության նախարարության պետական հիգիենիկ և հակահամաճարակային տեսչությունը: 
	-

	
	Հավելված 1-ի 4-րդ գլխում /Դիտարկումների կազմակերպման և օբյեկտների ընտրության սկզբունքները/ նշվում է որ «մոնիթորինգային դիտարկումների ընթացքում կարող են կիրառվել նաև միջազգայնորեն ճանաչված UN ECE մոնիթորինգային չափորոշիչները»: Նշվածը հստակեցնելու կարիք ունի կամ UN ECE մոնիթորինգային չափորոշիչները պետք է բերվեն հավելվածով:
	Միջազգայ​նորեն ճանաչված UN ECE մոնիթորինգային չափորո​շիչների ցանկը ՀՀ կառավարության հաստատ​մանը  կներկայացվի 2011թ. վերջին: Մշակված մեթոդա​բա​նությունը հողերի տեխ​նածին աղտոտման ուսում​նասիրության մասով համա​հունչ է UN ECE մոնիթորինգային ցուցանիշ​ների  ինդիկատորների ցանկի «Հողերի աղտոտումը արտադրական և կենցաղա​յին թափոններով, քիմիական և ռադիոակտիվ նյութերով» ցուցանիշին:
	-

	
	Հավելվածի 1-ի 5-րդ գլխում /Մոնիթորինգային դիտարկումների բովանդակությունը/  նկարագրվում է նմուշառման գործընթացը /տեխնածին աղտոտման բնույթին համապատասխան հետազոտման ենթակա աղտոտող քիմիական նյութերի կամ դրանց խառնուրդների տեսակները, դիտարկման հարթակների ընտրությունը, նմուշի վերցման խորությունը` հողային ծածկույթից, նմուշառման պարբերականությունը/, սակայն չի նշվում հետազոտման համար վերցվող կետային և միացյալ նմուշի զանգվածները:


	Հետազոտ​ման համար վերցվող կետային և միացյալ նմուշի զանգվածները սահմանվում են ՀՀ տարածքում գործող «Охрана природы. Почвы. Ме​тод отбора и подготовка проб для химического, бакте​риологического и гель​минто​ло​ги​ческого анализа» 17.4.4.02-84 ԳՈՍՏ-ով: Վեր​ջի​նիս հայերեն թարգմա​նու​թյունը ներառված է ՀՀ առող​ջապահության նախա​րա​րի 25.01.2010թ.   «Հողի որակին ներկայացվող հի​գիե​​նիկ պահանջներ»   N 2.1.7.003-10 սանիտարա​կան կանոնները և նորմերը» N 01-Ն հրամա​նում որպես  3-րդ հավելված: Կրկնողությունից խուսափելու նպատակով կետային և միացյալ նմուշի զանգվածների վերաբերյալ տեղեկատվու​թյունը չի ներառվել ՀՀ կառավարության որոշման նախագծում:
	-

	
	Հավելված 4-ի աղյուսակի առաջին սյունակում նշված աղտոտիչ նյութերի ՍԹԿ-ները չեն համապատասխանում  ՀՀ առողջապահության նախարարի 2010 թվականի հունվարի 25-ի  թիվ  01-Ն  հրամանով հաստատված «Հողի որակին ներկայացվող հիգիենիկ պահանջներ» N2.1.7.003-10 սանիտարական կանոններ և նորմերով սահմանված ՍԹԿ-ներին:


	Հավելված 4-ում բերված հողերի աղտոտ​վածության մակարդակը և դրանց համապատասխանող 
աղտոտիչ նյութերի պա​րունա​կությունները սահման​ված են ՀՀ կառավարության 25.01.2005թ. «Հողային ռեսուրսների վրա տնտեսա​կան ներգործության հետե​վան​քով առաջացած ազդեցության գնահատման կարգը հաստատելու մասին» թիվ 92-Ն որոշումով,  որն ունի ավելի բարձր իրավաբանական ուժ, քան ՀՀ առողջապահության նախա​րարի հրամանը:
	-

	
	Հավելված 4-ի աղյուսակում բերված հողերի աղտոտվածության մակարդակին համապա​տաս​խանող աղտոտիչ նյութերի ցանկը չի համապատասխանում Հավելված 3-ում նշվող հողն աղտոտող քիմիական նյութերի կամ դրանց խառնուրդների ցանկին:

	Ընդունվել է: ՀՀ կառավարության  N 1277-Ն որոշմամբ հաստատված հողն աղտոտող քի​միական նյութերի ցանկում բերված քիմիական նյութերի կամ դրանց խառնուրդների սահմանային թույլատրելի կոնցենտրացիաները ընդունվել են համաձայն ՀՀ կառավարության 25.01.05թ. N 92-Ն որոշմանը և ՀՀ առողջապահության նախարարի 25.01.2010թ. N 01 հրամանին:
	Որոշման նախագծի տեքստում կատարվել են համապատաս​խան փոփոխություններ և լրացումներ:

	ՀՀ քաղաքաշինության նախարարություն
30.05.2011թ.                           N 01/12/2373-11
	Տեքստում մասերի, կետերի և ենթակետերի համարակալումը համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
	Ընդունվել է:
	Որոշման նախագծի տեքստում մասերի, կետերի և ենթակետերի համարակալումը համապա​տաս​խանեցվել է «Իրավական ակտերի մասին» ՀՀ օրենքի 41-րդ հոդ​վածի պահանջներին:

	
	2-րդ մասում տալ «մոնիթորինգային դիտարկումներ» հասկացության սահմանումը:
	Քանի որ ՀՀ «Հողային» օրենսգրքի 32-րդ հոդվածով և ՀՀ կառավարության 19.02.09թ. թիվ 276-Ն որոշմամբ սահմանված է «մոնիթո​րինգ» հասկա​ցությունը, ապա ամբողջ տեքստում կիրառվել է այդ սահմանումը:
	Ընդունվել է: Որոշման նախագծի հավելված 1-ում կատարվել է համապատասխան փոփոխություն: 

	
	Տեքստում ներկայացնել 3-րդ մասի 1-ին կետում նշված` բուն դաշտային հետազոտությունների կազմը:
	Ընդունվել է: 
	Տեքստի 3-րդ մասի 1-ին կետում «բուն դաշտային հետազոտու​թյուն​ներ» բառակապակ​ցությու​նից հետո ավելացվել է «(հենա​կե​տային հարթակների ընտ​րություն, քարտեզագրում և նմու​շառում» բառակապակցությունը:

	ՀՀ տրանսպորտի և կապի նախարարություն

31.05.2011թ.                       N 01/13.1/4524-11
	Առարկություններ և առաջարկություններ չկան

	-
	-

	ՀՀ արտակարգ իրավիճակների նախարարություն

01.06.2011թ. 

N 1/17/972-11
	Նախագծի համարակալումը համապատաս​խանեցնել «Իրավական ակտերի մասին» Հայաստաի Հանրապետություն օրենքի 41-րդ հոդվածի պահանջներին:
	Ընդունվել է: 
	Որոշման նախագծի տեքստում մասերի, կետերի և ենթակետերի համարակալումը համապա​տաս​խանեցնել «Իրավական ակտերի մասին» ՀՀ օրենքի 41-րդ հոդ​վածի պահանջներին:

	ՀՀ գյուղատնտեսության նախարարություն

31.05.2011թ. 

N  ՍԿ/09.1/2749-11
	Առարկություններ և առաջարկություններ չկան

	-
	-

	ՀՀ էներգետիկայի և բնական պաշարների նախարարություն

06.06.2011թ. 

  N 01/24.1/2136-11
	Առարկություններ և առաջարկություններ չկան

	-
	-

	ՀՀ տարածքային կառավարման նախարարություն

07.06.2011թ. 

N 01/16/3515-11
	Առաջարկվում է մշակել և նախագծի V-րդ բաժնում ներառել ևս մեկ կետ, որտեղ կներկայացվի ժամանակավոր կացարանների ապամոնտաժման հետևանքով գոյացած ասբեստի, ապակե թելքերի և այլ նյութերի մնացորդներով աղտոտված տարածքներում մոնիթորինգի իրականացման առանձնահատկությունները:
	Համաձայն ՀՀ կառավարության 19.02.2006թ. թիվ 276-Ն որոշման 9-րդ կետի մոնիթորինգի ցուցանիշների ստացման և տրամադրման մեթոդաբանությունը հաստատում են ՀՀ գյուղատնտեսության, ՀՀ էկոնոմիկայի, ՀՀ էներգետիկայի և բնական պաշարների, ՀՀ տրանսպորտի և կապի, ՀՀ առողջապահության և ՀՀ մշակույթի նախարարությունները` ՀՀ կառավարության 14.02.2002թ. N 26-Ն որոշմամբ հաստատված լիազորությունների սահմաններում: Բնակավայրերի հողերի օգտագործման, կառուցապատման համար նախատեսված այլ հողերի քաղաքաշինական սահմանափակումների և նորմերի սահմանման քաղաքականության մասով պետական կառավարման լիազոր մարմին է ճանաչվել ՀՀ քաղաքաշինության նախարարությունը, հետևաբար առաջարկն ընդունելի չէ:
	-

	ՀՀ արդարադատության նախարարություն
28.06.2011թ. 

N 01/3865-11
	Նախագծի 1-ն կետում անհրաժեշտ է «համաձայն»  բառից հետո լրացնել «N 1»  թիվը:
	Ընդունվել է:
	Որոշման նախագծի տեքստում կատարվել է համապատասխան փոփոխություն:

	
	Նախագծի N 1 հավելվածով հաստատված 4-րդ բաժնի 3-րդ կետում անհրաժեշտ է «ներկայացվում է ստորև (գլուխ 4, հավելված 2)`»  բառերը փոխարինել «սահմանված է N 2 հավելվածում» բառերով:


	Ընդունվել է:
	Որոշման նախագծի հավելված 1-ում կատարվել է համապա​տասխան փոփոխություն:

	
	Նախագծի N 1 հավելվածով հաստատված 6-րդ բաժնի 1-ին կետում անհրաժեշտ է «ներգործության» բառը փոխարինել  «գործունեության» բառով, քանի որ  Հայաստանի Հանրապետության կառավարության 25.01.2005թ. N 92-Ն որոշման վերնագրում նշված է  «գործունեության» բառը:
	Ընդունվել է:
	Որոշման նախագծի հավելված 1-ում կատարվել է համապա​տասխան փոփոխություն:

	
	Նախագծի N 1 հավելվածով հաստատված 6-րդ բաժնի 1-ին կետում անհրաժեշտ է  «քիմիական նյութերի»  բառերից հետո լրացնել «կամ դրանց խառնուրդների»  բառերը` նկատի ունենալով, որ նախագծի N 3 հավելվածով սահմանված է ոչ միայն հողն աղտոտող քիմիական նյութերի, այլ նաև դրանց խառնուրդների ցանկը:
	Ընդունվել է:
	Որոշման նախագծի հավելված 1-ում կատարվել է համապա​տասխան փոփոխություն:

	
	Նախագծի N 1 հավելվածով հաստատված 6-րդ բաժնի 1-ին և 2-րդ կետերում առաջարկում ենք «բերվում» բառը փոխարինել  «նախատեսված» բառով:  
	Ընդունվել է:
	Որոշման նախագծի հավելված 1-ում կատարվել է համապա​տասխան փոփոխություն:

	
	Նախագծի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:
	Ընդունվել է:
	Նախագծի համարակալումը համապատասխանեցվել է «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:


